                                Өзіңді АИТВ инфекциясынан  қорғау
     АИТВ/ЖИТС індетінің  дүние жүзі  бойынша  қауіпті    қарқынмен  таралуы жалғасып  отыр.  ЮНЭЙДС бағалауы   бойынша   қазіргі   кезде Жер  бетінде  жұқтырылған     адамдар   саны  33,4 –тен 46 млн.  адамға  жетіп, бұл  орайда  жаңадан  жұқтыру жағдайлары  жыл   сайын  4 млн.   адамнан    асып  түсуде.

      АИТВ –инфециясының    алғашқы   жағдайы, ағзаның  иммундық реактивтілігінің  төмендеуі  аясында пайда   болған, бірдей   сирек   кездесетін  ауру жас    адамдардың   тобында  байқалған, АҚШ-та  1981  жылы тіркелген. Медиктер осынау    көріністі зерттей   келе,  аурудың   сыртқы   белгілері   бойынша – ЖИТС (жұқтырылған  иммун   тапшылығы    синдромы)  деген      ат   берген. Американ  және   француз  ғалымдары 1983 жылдың  өзінде   адамның  иммун   тапшылығының     вирусын    ашқан,   ал  ауруды АИТВ-инфекциясы  деп   атай  бастаған.  
      АИТВ-инфекциясы   кезінде иммун  жүйесінің   жасушалары  бұзылады, тіпті  иммунды  жүйесі  сау адамдарда   ауру  білінбейтін, ағзасы  микробтар    алдында  қорғанысызға  айналады.
    Вирусты сезетін лимфоциттер  АИТВ-ға  дене  қарсылығын  бірден  бастай  бермейді, тек  3-6  айдан   кейін  ғана  бере   бастайды. АИТВ-инфекциясына  қан   талдамасы  тек қана  вирусқа  қарсы  дене  қарсылығын    іздеу болып  табылады. Сондықтан да,   егер жұқтыру,  осыдан  3-тен  6  ай   аралығынан  бұрын  болса,  ағзада    вирус   болса  да, АИТВ-ға  талдама теріс   болуы  мүмкін.  Адам  осы   кезеңде жұқтырады  және   вирусын  басқа     адамға   беруі  мүмкін.
                          Өзіңді  АИТВ  жұқтырудан  қалай қорғауға   болады?

      Біз,  АИТВ –ның  қалай  берілетінін  біле  отырып,  оның   таралуының  жолын   кесе     аламыз.  АИТВ  жұқтыруды болдырмаудың   ең  жақсы   тәсілі – бұл өз    ағзаңа  басқа    адамдар қанының,  ұрық  сұйығының  және  қынаптық  бөліністің    кіріп  кетуіне  жол  бермеу.
        Сіз   сонымен  бірге,  ешқашанда  өмірде  басқа  дамаммен  секс жасамауға,  тек бір ғана  серіктесіңмен  жыныстық қатынас  жасауға және  өзара   адалдық сақтауға шешім  қабылдай    аласыз. Егер  сіз өміріңізде  секссіз  өмір   сүре   алмайтын  болсаңыз, онда сізге   сақтану,   латексті  мүшеқаптар,  яғни  қауіпсіз  секс – тиімді  тәсіл   болып   табылады. Латексті  мүшеқаптар,   әлде-бір   басқаларымен  салыстырғанда бос  кеуектілігі    аз болады,   сондықтан да  олар Сізді  әр  түрлі  қолайсыздықтан  сенімді   қорғайды.
     Келесі  маңызды  қағида,   емдеу  мекемесінде  инъекция   алу   кезінде  жауаптылық  пен  мұқияттылық   көрсету   болып   табылады. Дәрігерлердің  не  медбикелердің тек  қана  біржолғы  шприцтер  мен  инелерді  пайдалануын   әрқашан да   қадағалау    керек. Сондай-ақ  Өзіңге  тексерілмеген  донорлық қанның құйылуын болдырмаңыз.
    Қазақстанда және дүние жүзінде қоғамның АИТВ жұқтырылғандарға    көзқарасы жағымсыз болмауға тиіс. Жұқтырудан ешкімде сақтандырылмаған.  Дегенмен де,  өз мінез-құлқымыз  туралы,  өміріміз бен  денсаулығымызға ғана   емес,   сонымен  бірге  қоршаған  ортаның саламаттылығына және  қауіпті ең төменгі деңгейге дейін азайтуға  деген көзқарасымыз  туралы  ойлану  өз  қолымызда екендігін есте ұстаған  жөн.    

